
Maʼlumot uchun, ОАК 

iqtisodiyot” jurnali ro‘yxatga kiritilgan.

5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

BEVOSITA VA BILVOSITA SOLIQQA TORTISHNI 
EVOLYUTSION SHAKLLANISHINING NAZARIY  
VA HUQUQIY TAKOMILLASHUVI

Qodirov Bahodir Qudratovich
Termiz davlat universiteti 
“Moliya” kafedrasi dotsenti, iqtisodiyot fanlari nomzodi
email:bakhodirkodirov07021968@gmail.com
Orcid: 0009-0002-1637-718X

Annotatsiya. Maqolada bevosita va bilvosita soliqqa tortishning tarixiy- evolyutsion shakllanishi, mazmun-mohiyati, 
amaliy va xususiy jihatlari tahlil qilingan.  Muallif bugungi kunda  shakllangan bevosita va bilvosita  soliqlarning iqtisodiy 
mohiyatini va o‘ziga xos xususiyatlarini toʻliqroq ochib bergan taʻrifini keltirib, mazkur soliq guruhlarini soliq solish obyekti va 
bazasining tarkibi yuzasidan tahliliy mulohazalar bergan. Soliq toʻlovchilarning moliyaviy faoliyatiga bevosita va bilbosita 
soliqlarning taʻsir darajalari koʻrsatilgan. Tadqiqot tizimli  va institutsional yondashuvlar tamoyillariga, shuningdek, qiyosiy  
tahlil, iqtisodiy va matematik modellarga asoslanadi. Muallif mavjud bevosita va bilvosita  soliq solish  mexanizmidagi 
muammolarni fiskallik va  ragʻbatlantiruvchilik taʻsiri nuqtai nazaridan baholagan.  Maqola bevosita va bilvosita soliqqa 
tortishning kontseptual asosini yoritishga qaratilgan. 

Kalit so‘zlar: Soliq tizimi, bevosita va bilvosita soliqlar, resursga oid soliqlar, bevosita soliqqa tortish, bilvosita soliqqa 
tortish, soliq mexanizmi, soliq obyekti, soliq bazasi, soliq toʻlovchilar, global iqtisodiyot, erkin bozor iqtisodiyoti.

Abstract. The article analyzes the historical and evolutionary formation, essence, practical and specific aspects of direct 
and indirect taxation. The author provides a definition that more fully reveals the economic essence and characteristics of 
direct and indirect taxes formed today, and presents analytical considerations on the composition of the object and base 
of taxation of these tax groups. The degree of influence of direct and indirect taxes on the financial activities of taxpayers 
is shown. The study is based on the principles of a systems and institutional approach, as well as comparative analysis, 
economic and mathematical models. The author assesses the problems in the existing mechanism of direct and indirect 
taxation in terms of fiscal and stimulating impact. The article aims to highlight the conceptual foundations of direct and 
indirect taxation.

Keywords: Tax system, direct and indirect taxes, resource taxes, direct taxation, indirect taxation, tax mechanism, tax 
object, tax base, taxpayers, global economy, free market economy.

Аннотация. В статье анализируются историко-эволюционное формирование, сущность, практические и частные 
аспекты прямого и косвенного налогообложения. Автор приводит определение, более полно раскрывающее 
экономическую сущность и особенности сформировавшихся сегодня прямых и косвенных налогов, и дает 
аналитические соображения о составе объекта и базы налогообложения этих налоговых групп. Указаны степени 
влияния прямых и косвенных налогов на финансовую деятельность налогоплательщиков. Исследование основано 
на принципах системного и институционального подходов, а также на сравнительном анализе, экономических 
и математических моделях. Автор оценивает проблемы в существующем механизме прямого и косвенного 
налогообложения с точки зрения фискального и стимулирующего воздействия. Статья направлена на освещение 
концептуальной основы прямого и косвенного налогообложения.

Ключевые слова: Налоговая система, прямые и косвенные налоги, ресурсные налоги, прямое налогообложение, 
косвенное налогообложение, налоговый механизм, объект налогообложения, налоговая база, налогоплательщики, 
глобальная экономика, свободная рыночная экономика.

K I R I S H
Tarixiy rivojlanish bosqichlarida dunyo mamlakatlarining o‘zaro siyosiy-iqtisodiy munosabatlarini shakllanib 

borishi jarayonida davlat va jamiyat manfaatlari koʻzlangan iqtisodiy taraqqiyot strategiyasi belgilanadi. Bu 
jarayonda eng avvalo shu maqsadda yoʻnaltirilgan moliya-soliq munosabatlari yuzaga kelgan. Mamlakatlarda 
qaror topgan va rivojlanib borayotgan tovar-pul munosabatlarida davlatning iqtisodiy manfaatlarini ta‘minlash, 
shu jumladan davlatning amal qilishi va mustahkamlanishi uchun zarur bo‘lgan moliyaviy mablag‘larni davlat 
g‘aznasiga jamg‘arish maqsadida bevosita va bilvosita soliqqa tortish mexanizmlari shakllanib borgan.  
Аlbatta, ko‘pgina mamlakatlarda moliya-soliq munosabatlari takomillashib borgan sari,  davlat o‘z faoliyatini 
mustahkamlash va iqtisodiy taraqiyotini ta‘minlash maqsadida tovarlar ishlab chiqaruvchi, ish  va xizmatlar 
ko‘rsatuvchi yuridik va jismoniy shasxslarning tadbirkorlik  faoliyatini rag‘batlantiruvchi oqilona soliqqa tortish 
mexanizmlarini qaror toptirishga harakat qiladi. Bu maqsadlarga binoan ham tadbirkorlikni ragʻbatlantiruvchi, 
ham byudjetga kerakli mablagʻlarni toʻplovchi bevosita va bilvosita soliqqa tortish  mexanizmlarini 
takomillashtirish islohotlari eng ustuvor strategik loyihalarning mazmun mohiyatini tashkil etadi. 

M A V Z U G A  O I D  A D A B I Y O T L A R N I N G  T A H L I L I
Yevropa mamlakatlarida soliq muammolarini hal etishga oid dastlabki nazariy qarashlar U.Pettining 

“Soliqlar va tolovlar to‘g‘risida qissa” (1662), “Donishmandlar so‘zi” (1664), “Siyosiy matematika” (1676) kabi 
asarlarida bayon etilgan boʻlib, bu asarlarda davlat g‘aznasiga qanday qilib ko‘proq soliq yig‘ish kerakligi, yaʻni 
soliqlarning fiskal funksiyasi masalasi boʻyicha  iqtisodiy qarashlar va nazariyalar ifodalangan. V.Pettining 
asarlarida soliqlarni farqli belgilariga ko‘ra guruhlash orqali o‘rganishga harakat qilingan [1].  

Shotlandiyalik iqtisodchi olim А.Smit (1723-1790) daromadlar faqat yerdan emas, balki kapital va mehnatdan 
ham vujudga kelishi mumkinligini taʻkidlagan. А.Smit tadbirkorlikdan va mehnatdan olinadigan daromadlardan 
undiriladigan soliqlarni bevosita soliqlarga, harajatlarga qoʻyiladigan soliqlarni bilvosita soliqlarga ajratgan[2]. 

Rossiyalik V.Frolova boshchiligidagi bir guruh olimlar soliqlarni bevosita va bilvosita soliqlar guruhiga 
tasniflanishiga qo’shilmaydilar. Ularning fikricha, «soliqlarning bevosita va bilvosita soliqlarga guruhlanishi 
faqat soliq nazariyasining qadimiy bosqichlariga xosdir»[3]. V.Frolova boshchiligidagi olimlarning fikriga ko’ra, 
soliq tizimi mulkiy soliqlar, alohida faoliyat turlariga qo’llaniladigan soliqlar va iqtisodiy faoliyatni nazorat qiluvchi 
soliqlar guruhiga bo’linadi. Soliq tizimining bunday tasniflanishiga biz mutlaqo qo’shilmagan holda, ularning 
bevosita va bilvosita soliqlar tarzida guruhlanishi nazariy jihatdan soliqlarning iqtisodiy mohiyatini to’laqonli 
yoritib beradi, deb hisoblaymiz. 

Rus iqtisodchisi V.G.Panskov “soliqlarning bevosita va bilvosita soliqlarga boʻlinishini koʻrsatib, bevosita 
soliqlarni korxonalar va jismoniy shaxslar toʻlaydi, bilvosita soliqlarni faqat xaridor shaxslar toʻlaydi” degan[4]. 

Oʻzbek olimlaridan Sh.Toʻraevning xulosasiga koʻra, “bevosita soliqqa tortish tizimining samaradorligi 
nafaqat davlat budjetiga tushayotgan soliq toʻlovlarining umumiy summasi bilan, balki soliqlarni undirish bilan 
bogʻliq chora-tadbirlarga ketadigan umumiy sarf-xarajatlar miqdori bilan ham belgilanadi”[5]. Fikrimizcha bu 
fikrlar oʻrinli boʻlib, bevosita soliq solishning muhim jihatlarini ifodalagan.

А.Islamkulov oʻz izlanishlarida: “...bevosita va bilvosita soliqqa tortishni optimallashtirish, foyda va 
daromadlardan soliq undirishni takomillashtirgan holda, tadbirkorlikni rivojlantirish, korxonalar moliyaviy 
faoliyatini mustahkamlash va soliqqa tortiladigan daromadlarni kengaytirish hamda bevosita soliqlar 
tushumining oʻsishiga erishish zarur” [6], – deb xulosa chiqargan.

Umuman olganda, shu vaqtgacha yuzaga kelgan bevosita va bilvosita soliqqa tortish nazariyalari 
zamonaviy  nazariyalarining shakllanishiga xizmat qildi. XX asrga kelib Keynischilik va noklassik nazariyalar 
paydo boʻldi va  bu nazariyalar ham bevosita va bilvosita soliqqa tortish nazariyasiga salmoqli hissa qoʻshdi. 
Mazkur nazariyalar asosida - soliqqa tortishning chegarasi nazariyasi, Laffer egri chizigʻi, optimal soliqqa 
tortish nazariyasi, bevosita va bilvosita soliqlar nisbati nazariyasi, yagona soliqqa tortish nazariyasi, progressiv 
va proporsional soliqqa tortish nazariyasi va boshqa soliqqa tortishning istiqbolli  nazariyalari vujudga keldi.  

T A D Q I Q O T  M E T O D O L O G I YA S I
Maqolada bevosita va bilvosita soliqlarning  tarixiy shakllanish evolyutsiyasi, soliq tizimining bevosita va 

bilvosita soliqlar asosida tasniflanishi, bevosita va bilvosita soliqlarning mazmun-mohiyati, nazariy va amaliy 
jihatlari hamda  xususiyatlarini hisobga olgan holda soliqqa tortish metodologiyasining nazariy va amaliy tahlili  
keltirilgan. Tadqiqot tizimlar va institutsional yondashuvlar tamoyillariga, shuningdek, qiyosiy tahlil,  iqtisodiy va 
matematik modellashtirishga asoslanadi.

T A H L I L  V A  N A T I J A L A R
 Soliqlar tizimi nazariy jihatdan bevosita va bilvosita soliqlar tarzida tasniflansa-da, lekin hozirgi vaqtda 

Moliya vazirligi va Davlat soliq qoʻmitasi amaliyotida soliq tushumlari 3 ta guruhga, yaʻni bevosita soliqlar, 
bilvosita soliqlar va resurs soliqlariga ajratilgan holda jamlash va baholash shakllangan.  Shu boisdan, bir qator 
olimlar tomonidan olib borilgan ilmiy tadqiqot ishlarida budjetning tarkibi tahlil qilinganda, soliq tushumlarini 
bevosita soliqlar, bilvosita soliqlar va resursga oid soliqlar tarkibida baholashgan. Nazarimizda, bunday 
guruhlash nazariy va ilmiq asosga ega emas. Bizning fikrimizcha, soliq tushumlarini yuqorida qayd qilingan 3ta 
guruhga ajratgan holda yalpi ichki mahsulotda va byudjet daromadlarida tutgan oʻrnini belgilash va baholash  
bevosita va bilvosita soliqlarning iqtisodiy mohiyatiga mos kelmaydi, chalkashlikka va nazariy xatolikka olib 
keladi. 

Soliqlar tizimini nafaqat nazariy va ilmiy, balki amaliy jihatdan ham bevosita va bilvosita soliqlarga 
guruhlash asosida ular boʻyicha tushumlarni rejalashtirish, hisobini yuritish va tadqiqot ishlanmalarini amalga 
oshirish mantiqan va ilmiylik nuqtai  nazaridan  toʻgʻri, deb hisoblaymiz. Chunki resurs soliqlari tabiiy resurslar 
va mulklardan foydalanganlik uchun belgilansa-da, lekin soliq toʻlovchining daromadi yoki foydasidan bevosita 
undirilganligi va moliyaviy faoliyatga bevosita taʻsir qilganligi  bois, ularni bevosita soliqlar tarkibiga kiritish 
nazariy va  ilmiy jihatdan toʻgʻri boʻladi.  

Bevosita soliq solish obьektlari -foyda yoki daromadlar, yuridik va jismoniy shaxslarning mol-mulki, 
foydalanilgan resurslar qiymati va boshqalar boʻlsa, bilvosita soliqlar obyekti - tovarlarning, ish va xizmatlarning 
qoʻshilgan qiymati, muayyan tovarlar yoki xizmatlar qiymati va boshqa qonun bilan belgilangan obyektlar 
boʻlishi mumkin. 

Oʻzbekistonda amal qilayotgan soliq qonunchiligiga muvofiq shakllangan bevosita soliqlarning obyekti 
quyida keltirilgan 1-rasmda batafsilroq namayon boʻlgan (1-rasm).

1-rasm. Bevosita soliqlar obyektining tarkibi.

Bilvosita soliqlarning soliq solinadigan obyekti quyidagi 2-rasmda umumlashtirib berildi (2-rasm).

 
2-rasm. Bilvosita soliqlar obyektining tarkibi1.

1	  Muallif  tomonidan tuzilgan.

Bevosita soliqlar bazasi -daromad, foyda, aylanma, resurslar hajmi va boshqalar bolsa, bilvosita soliqlarning 
bazasi – realizatsiya qilingan tovarlar, bajarilgan ishlar va koʻrsatilgan xizmatlarning  qiymati boʻlib, olingan 
daromadga yoki foydaga emas, balki sotish aylanmalari qiymatiga bilvosita yuklangan ustama qoʻshilgan 
qiyamat boʻladi. Fikrimizcha, bilvosita soliqlarning hajmi aylanmalar qiymatiga bilvosita belgilangan ustama 
miqdoriga bogʻliq boʻlsa-da, lekin ushbu ustamani belgilashda talab va taklif qonunidan kelib chiqib yondashish 
lozim. Chunki talab va taklif qonuni inobatga olinmasdan, yuqori stavka bilan bilvosita soliqni belgilanishi 
talabga nisbatan taklifning oshishiga, bozorda bilvosita soliqlar belgilangan tovarlar narxining qimmatlashuviga 
va ushbu tovarga nisbatan xaridorlarning kamayishiga sabab boʻladi. Bunday hollarda xufiyona iqtisodiyot 
yuzaga kelib, bozordagi isteʻmolchilarning talabi bilvosita soliqlar belgilanmagan arzon tovarlar bilan qondirilishi 
mumkin. Shuning uchun, bilvosita soliqlarning undirilishini yaxshilash uchun bojxona intizomini mustahkamlash, 
soliq nazoratini kuchaytirish bilan bir qatorda, talab va taklif qonuniga binoan bilvosita soliqlarning belgilanishi 
– xufiyona iqtisodiyotni cheklaydi, deb hisoblaymiz. Xulosa qilib aytganda, bevosita soliqlar korxona va 
tashkilotlar faoliyatining moliyaviy yakuniga, olingan foydaning yoki mol- mulkining hajmiga bogʻliq boʻlsa, 
bilvosita soliqlar esa moliyaviy natijaga, foydaning va mulkning hajmiga emas, balki bitim tuzilib, tovarlar, ish 
va xizmatlar realizatsiyasining amalga oshirilishiga bogʻliqdir. Lekin bilvosita soliqlarning betarafligini inkor 
etadigan iqtisodiy makon vujudga kelganda, bilvosita soliqlar ham korxonalarning daromadiga va moliyaviy 
natijasiga taʻsir qilishi mumkin. 

Bizning  nuqtai nazarimizga ko‘ra,  bilvosita soliqlarning bazasi soliq solinadigan tovarlarning aylanmalari 
qiymatiga bilvosita belgilangan ustama miqdorga bog‘liq bo‘lib koʻrinsa–da, lekin aslida realizatsiya qilinayotgan 
tovarlarning  talab va taklif  mutanosibligiga bog‘liqdir. Chunki tovarlarga talab kam  va taklif  ko‘p bo‘lsa, 
tovarlarning sotish bahosi tarkibida kiritilgan  bilvosita soliq miqdori talab chegarasidan oshib ketishiga olib 
keladi. Natijada, xaridorlar bu tovarlarni sotib olishni rad etganligi bois, realizatsiya sodir bo‘lmaydi va demakki, 
qo‘shilgan qiymat ham yaratilmaydi.  Shuning uchun,  talab va taklif muvozanati inobatga olinmasdan, 
yuqori stavkada bilvosita soliqni belgilanishi talabga nisbatan taklifning oshishiga, bozorda bilvosita soliqlar 
belgilangan tovarlarning sotish bahosining qimmatlashuviga va ushbu tovarga nisbatan xaridorlarning 
kamayishiga sabab bo‘ladi.  Bilvosita soliqlar «so‘zsiz ishlab chiqarilgan tovarlar  va  ko‘rsatilgan xizmatlar 
qiymatini oshiradi va baho oshishi natijasida istemolni   kamaytiradi»[7]. Shunda boʻlsada, bugungi maʻmuriy 
nobarqaror iqtisodiy sharoitda bilvosita soliqlarning moliyaviy faoliyatga betaraflik xususiyati amal qilmayabdi. 
Chunki, iqtisodiyotga maʻmuriy aralashuv inkor etilganda va bozor qonunlari shakllantirilganda, tadbirkorlikning 
erkin iqtisodiy makoni vujudga kelib, bevosita va bilvosita soliqlar  solinadigan daromadlari progressiv ravishda 
o‘sib boradi. Bu holat bevosita va bilvosita soliq solinadigan obyekt va bazani oʻsishiga va demakki budjetga 
soliq tushumlarini oʻsishiga olib keladi.  

Bevosita soliqlar yangi yaratilgan qiymatni qayta taqsimlashda ishtirok etib, soliq toʻlovchi daromadi yoki 
foydasining bir qismini tashkil etsa, bilvosita soliqlar - baho shakllanayotganda tovar qiymati ustiga qoʻshimcha 
qoʻyilib, isteʻmolchi daromadining bir qismini davlat byudjetiga toʻplaydi. Bilvosita soliqlar - milliy daromadni 
qayta taqsimlasa, bevosita soliqlar - taqsimlangan daromadni qayta taqsimlashda ishtirok etadi. Bunda 
bilvosita soliqlar asosan aholining daromadini qayta taqsimlaydi va muomaladagi tovar bilan himoyalanmagan 
ortiqcha pullarni yigʻishtirishda samara berib, pulning qadrsizlanishini kamaytirishda ijobiy oʻrin tutadi. Bilvosita 
soliqlar nazariy jihatdan ayrim keng isteʻmol tovarlariga belgilanishi natijasida yangi yaratilgan qiymatning aholi 
qoʻlidagi bir qismini byudjetga toʻplaydi.

Bevosita va bilvosita soliqlar oʻz mohiyatiga koʻra, milliy daromadning bir qismi boʻlib, soliq toʻlovchilar 
davlat va aholining uyg‘un manfaatlari uchun o‘z daromadlarining bir qismini bevosita va bilvosita tartibida 
umumxalq budjetiga yo‘naltiradi. Bevosita va bilvosita soliqlarning buyudjatga to‘lanishi soliq toʻlovchilar 
zimmasiga yuklangan bo‘lsa-da, bu soliqlar majburiylik va ixtiyorlik bilan bevosita yoki bilvosita mexanizmlari 
asosida byudjetiga o‘tkaziladi. Bevosita va bilvosita soliqlar majburiylik tamoyili asosida amal qilganligi bois, 
davlatning soliq nazorat organi soliq toʻlashdan bo‘yin tovlaganlarni jazolagani bois begʻarazlikni istisno etadi . 

Bevosita va bilvosita soliqlar orqali byudjetga to‘plangan mablag‘lar  davlatning  ijtimoiy,  iqtisodiy,  siyosiy,   
harbiy va  boshqa   zaruriy   harajatlariga  sarflanadigan moliyaviy resurslarni hosil qiladi. Amaldagi  bevosita va 
bilvosita soliqlar davlat boshqaruv  tuzilmasi  bilan soliq to‘lovchilarning ijtimoiy–iqrisodiy maqsadlarini  nazarda 
tutgan  holda farovonlikni taminlashga, zamonaviy hayotni yaxshilashga, istak hohishlarini qondirishga,  
insonlarning erkin  faoliyat yuritishlariga va kelajak istiqbollariga ishonib yashashlariga xizmat qilishi lozim. 
Aksincha holatlarda, bevosita va bilvosita  soliq to‘lovlaridan bo‘yin tovlaydiganlar,  soliq solinadigan 
daromadlarni va boyliklarni hisobini to‘g‘ri yuritishdan qochadiganlar qatlami paydo bo‘lishi mumkin. Bu holat 
yashirin iqtisodiyotni vujudga keltirib, budjet daromadlaridagi soliqli tushumlarning barqaror tushushiga va  
kamayib borishiga sabab boʻladi. 

X U L O S A  V A  T A K L I F L A R
Xulosa qilib aytganda, yangi O‘zbekistonda amalga oshirilayotgan iqtisodiy islohotlarning yangi strategik 

yo‘nalishlariga uyg‘un holda bevosita va bilvosita soliqqa tortish mexanizmlarini yanada takomillashtirish lozim 
boʻlib,  bu jarayonda quydagi xulosa va takliflarni beramiz:  

- Soliqlar tizimi nafaqat nazariy va ilmiy, balki amaliy jihatdan ham bevosita va bilvosita soliqlar 
asosida guruhlanishi, shu jumladan, soliqlar boʻyicha tushumlarni rejalashtirish, hisobini yuritish va tadqiqot 
ishlanmalarini amalga oshirish jarayonida ham bevosita va bilvosita soliqlar guruhlari asosida qiyosiy tahlillarni 
amalga oshirish va baholash lozim. Bunda, resursga oid soliqlarni ham iqtisodiy mohiyati boʻyicha bevosita 
soliqlar tarkibida hisobga olinishi nazariy va ilmiy jihatdan toʻgʻri boʻladi.

 -Islohotlarning strategiyasi mamlakat iqtisodiyotini yuqori bosqichga ko‘tarish orqali odamlarning 
daromadlar toppish va faravon yashash darajasini yaxshilashga qaratiladi. Bu iqtisodiy strategiyaga erishishning 
eng qisqa va samarali  yo‘li bevosita va bilvosita soliq yengilliklari singdirilgan erkin bozor  munosabatlarini 
shakllantirishdir;

-Mamlakat hayotining barcha jabhasida erkin bozor munosabatlari qaror topgan taqdirdagina  amalga 
oshirilayotgan islohotlar, shu jumladan bevosita va bilvosita soliqqa tortishni optimallashtirish tadbirlari   yuksak  
natijalarni keltiradi va rivojlangan demokratik fuqarolik jamiyatini barpo  etishga xizmat qiladi; 

